
IIl. OUTRAS DISPOSICIONS
CONSELLERIA DO MEDIO RURAL

ORDE do 23 de xurio de 2026 pola que se regula a utilizacion de maquinaria
durante a época de perigo alto, nos supostos de indice de risco de incendio
forestal moi alto ou extremo.

O artigo 15.2.d) do Real decreto 716/2025, do 26 de agosto, polo que se aproban as
directrices e criterios comuns dos plans anuais para a prevencion, vixilancia e extincion de
incendios forestais, en desenvolvemento do disposto no artigo 48.6.d) da Lei 43/2003, do
21 de novembro, de montes, prevé que cando, de acordo coa informaciéon meteoroldxica
da Axencia Estatal de Meteoroloxia ou, de ser o caso, do érgano autonémico correspon-
dente no caso das comunidades autonomas que conten co dito servizo, sexa predicible
nun determinado ambito territorial un risco de incendio de nivel moi alto ou extremo, as
comunidades auténomas deberan aplicar inmediatamente as prohibicions e limitaciéns de
circulacion e acceso establecidas nos seus plans de prevencion, vixilancia e extincién de
incendios forestais e, en todo caso, unha serie de prohibiciéns e limitaciéons que se refiren
expresamente nos citados artigos.

Entre elas, figura a utilizacion de maquinaria e equipamentos nos montes e nas areas
rurais situadas nunha franxa de 400 metros arredor daqueles, cuxo funcionamento xere
deflagracion, chispas ou descargas eléctricas, agas que o érgano competente da Admi-
nistracion autondmica autorizase expresamente o seu uso ou resulten necesarios para a
extincion de incendios.

O 13 de abril de 2026 o Consello da Xunta aprobou a actualizacién do Plan de preven-
cion e defensa contra os incendios forestais de Galicia (Pladiga). Dentro da sua epigrafe 6,
Plan de prevencién, na epigrafe 6.4 de regulacion de usos e actividades, subepigrafe 6.4.2
de regulacion do uso do lume, recolle, entre outras, recomendaciéns para o uso de maqui-
naria nos montes ou zonas de influencia forestal tales como consultar diariamente o nivel
de risco de incendio (IRDI) para a zona de actuacion e respectar as restricions establecidas
segundo a época de perigo de incendios, instalar e manter en bo estado matachispas nos
tubos de escape, evitar traballar en dias con temperaturas moi elevadas e/ou vento forte
ou con refachos. Evitar as horas centrais do dia, dispor sempre de extintor/es revisado/s e
operativo/s, dispor dun depdsito de auga ou mochila extintora, ter a man ferramentas ma-
nuais ou comunicar inmediatamente calquera comezo de lume as lifas telefénicas 085 ou
112, ou ben & aplicacién maébil Alume.

As directrices recollidas no artigo 15.2.d) do Real decreto 716/2025, do 26 de agosto,
nos termos previstos na normativa basica estatal, necesitan unha adaptacién ao territorio
galego, debido a que moitos dos traballos realizados, tanto pola maquinaria agricola como
forestal, se tefien que levar a cabo necesariamente durante esta época do ano, porén, o
uso de maquinaria en traballos e actividades esta a motivar un aumento do nimero de
incendios asociados a esta causa, especialmente naquelas franxas horarias de maior in-
tensidade de radiacion solar. Estas razons motivan a necesidade de autorizar e regular o
seu emprego, con caracter xeral, mais non resulta viable a emision de autorizaciéns expre-
sas de xeito individual, pola carga administrativa que suporia para a cidadania e a propia
Administracion.

Iso sen prexuizo da aplicacién dos artigos 31 e 39 da Lei 3/2007, do 9 de abril, de pre-
vencion e defensa contra os incendios forestais de Galicia, aplicables en xeral ao uso de
maquinaria e equipamento durante a época de perigo alto de incendio.

Con base no exposto, e ao abeiro do establecido na Lei 1/1983, do 22 de febreiro, de
normas reguladoras da Xunta e da sUa Presidencia, esta conselleria

DISPON:
Artigo unico. Autorizacion con limitacions de uso de maquinaria

1. Durante a época de perigo alto de incendio forestal, cando o IRDI acade os niveis de
moi alto ou extremo, autorizase a realizacion de traballos e actividades de caracter preven-
tivo, silvicola ou agricola que requiran o emprego de maquinaria agricola ou forestal dentro
dos terreos forestais e das suas zonas de influencia dos concellos afectados, nos termos e
coas recomendacions establecidos no Pladiga 2026.

2. Na franxa horaria das 12.00 as 18.00 horas, esta autorizacion quedara condicionada
ao cumprimento dos requisitos establecidos no numero 3.

3. Para o desenvolvemento dos devanditos traballos e actividades, sera obrigatoria a
dispoiiibilidade inmediata dos seguintes medios persoais e materiais de extincion:

a) Medios persoais: unha persoa en funcions de auxiliar, cuxa funcién sera a deteccion
tempera de posibles conatos de incendio e a notificacion inmediata aos servizos de emer-
xencia a través das lifias telefénicas 085 ou 112 ou da aplicacién mobil Alume.

b) Medios materiais: un vehiculo equipado cun depdsito de auga cunha capacidade
minima de 400 litros, dous batelumes, un extintor de escuma con base de auga dunha ca-
pacidade non inferior a 6 quilogramos e unha mochila extintora cunha capacidade minima
de 15 litros.

En todo caso, o cumprimento destas medidas preventivas e das condicions establecidas
pola normativa vixente non exime das responsabilidades que poidan derivar da provoca-
cioén dun incendio forestal.

Disposicion derradeira unica. Data de producion de efectos

Esta orde producira efectos desde o mesmo dia da sua publicacién no Diario Oficial de
Galicia.

Santiago de Compostela, 23 de xufio de 2026

M? José Gomez Rodriguez
Conselleira do Medio Rural

